
   Кашлать хаваслă сĕм вăрман,

Кана пĕлми кашлать

Ах, пăлханать чĕреçĕм ман,

Савнишĕн пăлханать.



Курсам, епле хитре пике

Сар каччăна савать.

Ун куçĕсем хĕвел пекех, —

Вăл юрату ыйтать.



Сар каччă пикене савсан

Хăй телейне тупать.

Инçе çулта ăна мансан,

Раскал вăл çухатать.



Ах, савнă каччă, сав мана,

Эп турă çырни сан.

Ыталасамччĕ эс мана,

Ах, пулăшсам, вăрман.



Ирпе-каçпа кĕтсе сана

Эп ывăнтăм, савни.

Ах, ан йĕртсемчĕ тек мана,

Килсем, килсем, савни.

  